
Shri Ranganatha Stutimala

శ్రీరఙ్గనాథస్తుతిమాలా 

విఘ్నవిఘాతాయ పరం చిత్తాశ్రయ  వాహినీపతిం రుచిరమ్ ।
సద్రత్నావలివితతం  కమలాకరభావతః ప్రథితమ్  ॥ ౧॥
రాజదనల్పకవనితాసహవాసపరం సుచిన్తనీయపదమ్ ।
అమరకృతాదరమాశ్రయ  రఙ్గపతిం  చిత్త సత్కవిప్రథితమ్  ॥౨॥
రఙ్గేశ  నామసదృశం ఖలు చేష్టితం  తే

రథ్యాసు హన్త వనితాం చ పురస్కరోషి ।
గృహ్ణాసి  వేషనిచయం చ సహస్రధా  త్వం

లోకాంశ్చ నర్తయసి కర్మగుణైర్నిబద్ధాన్   ॥ ౩॥
రఙ్గేశ  తిష్ఠసి  రమానికటే కుతస్త్వం

నృత్తాయ కిం కథయయుక్తమిదం తథా చేత్ ।
రత్నాకరస్య దుహితా ఖలు సర్వదాత్రీ

భక్తాయ దాతుమితి కిన్ను విరక్తయత్నః ॥ ౪॥
సమ్రాజత్కమాలాఙ్గకే   సువిమలే భాస్వద్రథాఙ్గప్రియే  

పద్మానన్దవిధాయిని  ప్రకలితావాస్తే  తవాస్థేకథా  ।
భక్తానామమృతప్రదే  ద్విజవరైః  సంసేవ్యపాదే సతి

శ్రీరఙ్గోడుపదా  (తా)వపూర్వవిభవే కోఽసావలజ్జః  శశీ (?)॥ ౫॥
తిష్ఠన్  కిం గృహకార్యం కమలాయై రఙ్గనాథ  వేదయసి ।
రత్నాకరతనయాయై ధనికశ్వశురత్వమేవమేవ భువి ॥౬॥
శ్రియఞ్చ  భూమిఞ్చ సుపశ్యతాద్య

శ్రీరఙ్గబన్ధో   భవతోపదిష్టా ।
అస్త్యప్రమాదాయ  ధనాధికైర్హి

కర్తవ్యతా  కార్యవశేన లోకే ॥ ౭॥
సూర్యప్రభాఖ్యపేటీమధ్యేన్ద్రమణిప్రభాసుపరిపాటీ    ।
రఙ్గేన్దుదృష్టిధాటీ    లసతి స్మరతాపపాత్రితవధూటీ  ॥౮॥

శ్రీరఙ్గనాథస్తుతిమాలా 

భాస్వన్మణ్డలశోభితే  నరవరైః  సమ్మానితే సత్కరైః
ఆజ్ఞాపాలనతత్పరాఖిలజనే  హస్త్యశ్వసేనాధనే ।

సింహాఙ్కాసనశోభమానవపుషి ప్రోద్వేజితస్వద్విషి
శ్రీరఙ్గామ్బుధిమేఖలాపరివృఢే   వన్దీబుభూషామహే  ॥౯॥

కారుణ్యమఞ్జులదరస్మితకాన్తిపూరా
శక్రోపలాసితశరీరసుకాన్తిధారా  ।

ఆనన్దనీం  కువలయస్య చిరం గతవ
సూర్యప్రభాపి  భవతాస్తి శశిప్రభేవ  ॥ ౧౦॥

ఆరాధితో ద్యుమణినాసి పురా తదానీం
దత్తా కథం ను భవతే పరమా ప్రభా  స్వా ।

తేనార్యమేవ భువనే ప్రథితేన  భావ్యం
ప్రాప్తేన   విష్ణుపదమప్యరుణేన  పూర్వమ్ ॥ ౧౧॥

యావినతానన్దనతా  తార్క్ష్యస్య  హి రఙ్గధుర్య  విఖ్యాతా ।
తాం హంసాయ చ దిశతా ప్రథితా  భవతా కృపాకరతా ॥ ౧౨॥
తావకమరాలపత్రం  మనసామీశాద్య మృగ్యతే చిత్రమ్  ।
తవ చ పదాబ్జం  సత్రం  వహతీదం కిం న చిత్రపదమిత్రమ్   ॥ ౧౩॥
సత్స్వేవ పత్రినివహేషు  చకోరచక్ర -
క్రౌఞ్చాదిమేషు  జవనేషు చ రఙ్గధుర్య  ।

సత్సఙ్గమాప  కుత ఏష స రాజహంసః
జ్ఞాతం  నిదానమిహ తన్ముఖరాగ ఏవ ॥ ౧౪॥

హంసం గతం భవన్తం భజన్తి లోకాశ్చ రఙ్గశిశిరకర  ।
యే తేఽహంసఙ్గతతాం  భజన్తియుక్తం యథాక్రతున్యాయాత్  ॥ ౧౫॥
శ్రీరఙ్గనరపతే   తవ సఙ్గాత్సింహః  స్వరూపతాశాలీ ।
సద్విపదమనాయాసం హినస్తి వనదేశశయనమాతనుతే ॥ ౧౬॥
శ్రీరఙ్గచన్ద్ర    భవదాసనసఙ్గతోఽయం

పఞ్చాననస్తు చతురాననమత్యశేత ।
యత్సంజ్ఞయా  భవతి యుక్తమిదం పరం తు

షట్పఞ్చవక్త్రసహితావపి  చేతి చిత్రమ్  ॥ ౧౭॥
ఇభేన వృత్తిం చరతోఽస్య రఙ్గిన్

శ్రీరఙ్గనాథస్తుతిమాలా 

తవాస్తి సఙ్గాదనిభాస్యవృత్తిః  ।
వనే కృతాసక్తిరయం మృగేన్ద్రోఽ -

వనే కృతాసక్తిరిదం చ చిత్రమ్  ॥ ౧౮॥
స్వామిన్ సువర్ణశుభకేసరివాహనశ్రీ  -
రఙ్గేశితుస్తవ  చ కుత్ర సువర్ణలబ్ధిః   ।

జ్ఞాతం  దిశన్తి కవయో భవతే సువర్ణ -
జాతం హి నామ తు తథా ధనరక్షణాయ ॥ ౧౯॥

కమలసదనాఙ్గపాలీకుఙ్కుమయుతతావకాఙ్గసృతధూలీ   ।
ఇభహింసనకరవాలీ విలసతి రఙ్గక్షమాపతే  వ్యాలీ ॥౨౦॥
హస్తీష్టదానతత్పర  తద్దారణసాదరామముం  భువనే ।
ఆలోచ్య మృగవిశేషం రఙ్గిన్  కిం శిక్షయన్నధః కురుషే ॥౨౧॥
వ్యాలీప్రియోఽసి  భగవన్ భుజగేన్ద్రతల్ప

తస్మాదముం వరహితాం సువిలక్ష్య యాలీమ్ ।
వాహాధికారమదిశః ప్రబలం  జనేభ్యో

గృహ్ణాసి  సోఽఞ్జలివధూః  సువిచార్యమేతత్ ॥౨౨॥
యాలీవాహనశోభిని కాలీకృతదేవవైరిముఖశశిని  ।
రఙ్గక్షమామఘోని  స్తుతిక్రియాకర్తృతాం  బుభూపాని (బుభూపాణి)॥౨౩॥
శేషస్థితిం  భూషయతాపి సమ్య-
గశేషవృత్తిర్భవతోపక్లప్తా  ।

న చిత్రమేతత్త్రిజగద్విరూఢ  -
స్వభావశీలాకృతిరూపభాజా ॥౨౪॥

రఙ్గేశితా  త్వం స భుజఙ్గవర్యః
సమ్బన్ధితాస్తే  హ్యుభయోః సమానా ।

ఫణాం సుకాన్తాం భవదదఙ్గజాత -
వరాయ యత్ప్రాదిశదేష ముఖ్యామ్ ॥౨౫॥

ఉత్సఙ్గభాజా  భవతాద్య రాజ-
త్యత్యద్భుతం కుణ్డలిరాజవర్యః  ।

అమూల్యశక్రోపలదర్శనీయా
రఙ్గప్రభో   స్ఫాటికపేటికేవ ॥౨౬॥

చక్రిత్వకుణ్డలిత్వే   గూఢపదత్వం బిలేశయత్వం చ ।
పర్యాయతోఽస్య యద్వచ్ఛేషస్య తథా తవేత్యుభౌ మిలితౌ ॥౨౭॥
ఆశ్రితసువర్ణగరుడం   శ్రితజనకల్యాణసమ్పదాం  నీడమ్ ।
కృతరిక్తభావపీడం భజ రఙ్గపతిం  శ్రుతిత్రయీచూడం   ౨౮॥
ఆరుఢపక్షిరాజే సేవాగతనిఖిలనిర్జరసమాజే  ।
హృదయ వస రఙ్గరాజే  సున్దరతరరూపవిజితచేతోజే  ॥౨౯॥
అధిగతసుపర్ణవృత్తో  రఙ్గపతిశ్చాపి  కనకధారాణామ్ ।
దాతా భవసి సదా త్వం రత్నాకరకన్యకాశ్రయేణ  కిము ॥ ౩౦॥
ముష్ణాసి  చేతాంసి న చిత్రమేతత్

కిశోరభావే దధిహారివృత్తిః ।
పుష్ణాసి  రఙ్గాధిప  వీనశోభాం

నవీనశోభాకృదసీతి చిత్రమ్  ॥ ౩౧॥
ఏతత్సహాయభూమ్నా ధరణీజాతాప్తిరిహ బభూవ పురా ।
కుశలవసువృద్ధిహేతుస్త్వితి  హి సువర్ణీకరోషి  కపిమేనమ్ ॥ ౩౨॥
తవ పరిచయతః కపిరపి పీతామ్బరధరణమాతనుతే ।
నర ఇవ తథాపి శాఖాపరిచయతో నైవ  నివవృతే యుక్తమ్ ॥ ౩౩॥
అరుణముఖహనుమదంసప్రతష్ఠిర్త    త్వాం స్మరామి సంలక్ష్య ।
ఇన్దిన్దిరస్య   రఙ్గిన్నశోకసుమగుచ్ఛవృన్తలగ్నస్య  ॥ ౩౪॥
నిశిచరలోకకృతాన్తం నిజాంసభాగప్రకాశితానన్తమ్  ।
భక్తావలిషు మహాన్తం విషయీకురు లోచనే హనూమన్తమ్ ॥ ౩౫॥
కల్పతరుమూలశాలినమాకలయన్ కల్పతే భవాటవ్యాః ।
సఞ్చరణాయ న చైనం  పఞ్చశరాభిఖ్యచోరదుర్గాయాః  ॥ ౩౬॥
రఙ్గిన్  పరిగ్రహవశాత్తవ  కల్పవృక్షో

దాతృప్రసిద్ధిమగమత్   సతి చాన్యవృక్షే ।
స్యాలం తమేనమపరం చ విచార్య వృక్ష-
మస్యాలమస్య విషయే సదనుగ్రహేణ  ॥ ౩౭॥

స్యాలత్వమేవ కలయన్నకృథా వదాన్య-
మేనం స చేన్మధుపసఙ్గతిభాక్  సురాణామ్ ।

పాతా భవత్యహహ రఙ్గపతే  సురద్రుః  ।
యత్సంవిచార్య కరణీయమతస్త్రిలోకే  ॥ ౩౮॥

భూమౌ వదాన్యవిభవం కిమయం ప్రకాశం
కర్తుం భువం సురతరుర్హి పరిష్కరోతి ।

సత్యుజ్జ్వలే  సకలకల్పకకల్పకద్రౌ
త్వయ్యేనమాశ్రయతు  కో జడభావభాజమ్ ॥ ౩౯॥

చన్ద్రప్రభాపి   ప్రథతే  ప్రభాతే
సఙ్గేఽపి  భాస్వత్త్వదురుప్రభాయాః  ।

రఙ్గప్రభో   యుక్తమిదం విభాతి
భవత్పదాప్తావవిరోధిభావః ॥ ౪౦॥

నామాయోగః క్షీణతా నైవ  బిమ్బే
సత్యేవం కిం భాస్వతాప్నోత్వథాద్య ।

రఙ్గిన్  సఙ్గం  చన్ద్రమాః  స్యాదథైవ -
మాయోగం తే వీక్ష్య సక్తస్త్వపూర్వమ్  ॥ ౪౧॥

తుభ్యం స్వబిమ్బాదమృతం సుధాంశూ
రఙ్గిన్  సముద్ధృత్య  గృహాగతాయ ।

తుభ్యం దదౌ రన్ధ్రమతోఽస్య  జాతం
మధ్యేఽంశుకం త్వం చ దదాసి తస్మై  ॥ ౪౨॥

స్థానం  దదావక్షిణి యస్య నిత్యం
తస్మై  క్షమః స క్షణదాధినాథః ।

దత్తే ప్రభాముత్సవవాసరే  స్వా
మాదానదానోచితమేవ పాత్రమ్  ॥ ౪౩॥

కరివరమిహ పూర్వం గ్రాహబన్ధాదరక్ష  -
స్తదధిగతగరిమ్ణా దన్తివాహస్పృహాభూత్ ।

తవ పతదినవాహ గ్రాహనిర్బన్ధతో   మాం
మదజుషమిహ మోక్తుం కః సమర్థస్త్వదన్యః   ॥ ౪౪॥

సద్గోత్రభేదపరదారరతం   సురేన్ద్రం
త్యక్త్వాగమత్ కథమసౌ సురదన్తిరాజః ।

గోత్రోద్ధృతౌ   ప్రథితధర్మజదారమాన -

దానే రతం భువి సమీక్ష్య భవన్తమేవ ॥ ౪౫॥
సురదన్త్యపి బర్హిర్ముఖభావం  భజతే విభో తవ తు ।
దన్తీన్ద్రో  బత రఙ్గపతేఽశ్నాత్యఘాని  సర్వేషామ్ ॥ ౪౬॥
సురదన్తినమాసాద్య చ చలస్థితిం  కలయతే విభో సుకృతి (సుకృతీ) ।
సుకృతం నినాశ్య భజతేఽచలస్థితిం  త్వాం గజస్థమాలోక్య  ॥ ౧౭॥
హారిద్రచూర్ణసువిలేపనలోభనీయాం 

మూర్తిం కథం కలయసే బత రఙ్గబన్ధో  ।
ఆభీరవామనయనా ఇవ వశ్చనీయా

నైతాస్తు  చోలవనితాః కుటిలస్వభావాః ॥ ౪౮॥
నీలామ్బుదప్రకరకాన్తిసుహృచ్ఛరీర

రమ్యద్యుతే కథయ కిం భవితుం సురక్తః ।
హారిద్రచూర్ణసువిలేపనమాతనోషి 

కో వేద రఙ్గచరితం  న జగత్ప్రసిద్ధమ్  ॥ ౪౯॥
చఞ్చత్పయోధరరుచిం సుహరిద్రయాక్తం

పీతామ్బరం భ్రమతు  వీక్ష్య చ దేహమద్య ।
పద్మాం తతః సవిధగాం స్వవశం నయామో

రఙ్గిన్  మనః కిమితి సాపి చ రఙ్గనిష్ఠా  ॥ ౫౦॥
హారిద్రచూర్ణసఙ్గాదుజ్జ్వలవపుషస్తవ     శ్రియో  రఙ్గిన్  ।
ధిక్కుర్వన్తి హి శోభాం ధాతువిచిత్రితవిధూపలగ్రావ్ణః    ॥ ౫౧॥
పరస్పరం దర్పణదర్శనీయే గణ్డస్థలే   తే జయతః శ్రియశ్చ  ।
సత్యోస్తయోర్దర్పణధారణం  కిం రఙ్గేశ  ద్రష్టుం   ను సమం నిజాఙ్గమ్  ॥ ౫౨॥
ముకురసదనమధ్యస్థాస్ను  కిం నీలరత్నమ్ ।
సితరుచిశుభరోచి శ్యామలం కిం ను నూత్నమ్ ।

ఇతి వివిధపదవ్యా వర్ణితం  నిఃసపత్నం
భవతు సకలలలోకశ్రేయసే  రఙ్గరత్నమ్  ॥ ౫౩॥

ముకురసదనమధ్యే ప్రస్ఫురద్దీప్రరూపం  
దిశి దిశి చ భవన్తం వీక్ష్య పద్మా ద్విరూపా ।

నయనహృదయచోరం మాయయాధావనోత్కం
బహులకలితరూపం త్వాం రుణద్ధీతి  శఙ్కే ॥ ౫౪॥

ప్రతిఫలసి  ముకురదేశే జడేఽపి హృదయే న మే కథం స్ఫురసి ।
విమలయ పదరజసా తత్సమలం చేద్రఙ్గభూమిపతే   ॥ ౫౫॥
స్వామిన్యోషాద్వయమపి రఙ్గక్ష్మాపాల  యుక్తమేవ తవ ।
ఏకప్రకృతికతాపి  చ తయోర్ముదే తే భవత్యధికమ్ ॥ ౫౬॥
పార్శ్వద్వయేఽపి లక్ష్మీభూమ్యోర్మధ్యస్థతాం  ప్రపన్నేన  ।
రఙ్గిన్  భవతా భార్యాద్వయానుసృతిరత్ర శిక్ష్యతే నుణామ్ ॥ ౫౭॥
సేనేశప్రముఖేషు  విశ్వజనిషు త్వచ్ఛాసనప్రేప్సుషు

స్వామిన్ సత్సు కథం ను ధాన్యగణనాం త్వం ద్రష్టుముద్యుఞ్జసే    ।
కార్పణ్యాత్ స భవాన్న విశ్వసితి కిం కార్పణ్యమాత్రైర్నరై  -

స్తుభ్యం వేద్యత ఏవ తత్పరిచయాజ్జాతం  స్థిరం  కిం త్వయి ॥ ౫౮॥
స్వయమేవ ధాన్యగణనాం పశ్యతి సతి భవతి సత్సు మిత్రేషు  ।
మిత్రం  హేమ్నోఽర్థేఽలం  ధాన్యాథే స్వయమితి స్ఫుటా నీతిః ॥ ౫౯॥
కథం నిశీథేఽస్త్వభిషేకకాలస్తవ శ్రియశ్చాపి  చ రఙ్గబన్ధో  ।
కాలవ్యవస్థా భవతా కృతైవ  యద్వా స కాలోయువయోః ప్రభుర్న  ॥౬౦॥
గర్భీకృతాని భువనాని బహూన్నతే శ్రీ -
రఙ్గక్షమాదయిత  సన్తి తథాపి చాద్య ।

యన్మజ్జనం  తవ చ వక్షసి సంస్ఫురన్త్యా
లక్ష్మ్యాశ్చ సాధు భువనైరితి  చిత్రమేతత్  ॥౬౧॥

సువిమలపవిత్రవపుషోర్భవతోః  శ్రీరఙ్గనాయకౌ   స్నానమ్ ।
సమ్పశ్యతాం నరాణామలమశుచిం వ్యపోహతి విచిత్రమ్  ॥౬౨॥
శిబికాన్తఃస్ఫూర్తిరియం యుక్తం పురుషార్థదాననిరతస్య  ।
రఙ్గేన్దౌ  స్ఫురతి దినే రూపం హ్యకలఙ్కమసితమితి చిత్రమ్  ॥౬౩॥
సఙ్కేతమైశ్వరం  యన్న సదర్థం  నైవ  తద్విభాతి మమ ।
చతురన్తత్వం భజతే వాహనమిదమద్య యేన రఙ్గపతే  ॥౬౪॥
దానం శోభనకరతా స్వవశాగతహార్దవృతియుక్తమ్  ।
సద్యూథపతే తవ బత శిబికారోహో రజస్కతాప్యన్తే ॥౬౫॥
స్వామిన్ జగద్గురురసి  ప్రథతే  చ భార-

వాహో వహన్తి బత పఞ్చజనాస్త ఏతే ।
ఆలోచయంస్తవ సువైభవమద్భుతస్య

వాసం దిశేన్న హృదయే భువి రఙ్గభూప  ॥౬౬॥
ఘోటోద్యత్ఖరకూటగాఢఘటనాసఞ్జాతభూయోరజః  -
పాలీఫేనరసార్దితా  సమలగన్మేరోస్తవోర్ధ్వస్థలే   ।

రఙ్గిన్  దేవపదం తతో విరచితం తస్యాం ధరిత్ర్యాం  న చేత్
ఇత్థం  రాజసమాధికారికపదం విజ్ఞైః  కుతః కథ్యతే ॥౬॥

చఞ్చద్భవద్ధోటఖురాభిఘాతమాశఙ్క్య  సూర్యోఽగమదస్తశైలమ్  ।
చన్ద్రేఽస్తి  లగ్నం తదిదం హి చిహ్నం రవేస్తదారభ్య తథైవ  వృత్తిః  ॥౬౮॥
రఙ్గిన్  భవద్ధోటశిఖానిబద్ధ  -
భూషావిశేషోల్లసితోర్ధ్వసీమ్నః   ।

చఞ్చస్త్వరాపసృతిసాహచర్యం
సచ్చామరౌ పార్శ్వయుగే దధాతే ॥౬౯॥

మద్వృత్తియోగ్యోఽర్హతి  జిహ్మగత్వ-
మిత్థం  తదధ్యాపయసీవ సప్తిమ్ ।

ఆస్తామిదం తార్క్ష్యమథోఽమృతస్య
దాతా త్వయం తద్విషదో న హి స్యాత్ ॥ ౭౦॥

మోచేక్షుమధురవృత్తౌ పత్రిప్రవరోజ్జ్వలే    రథే వృత్తిః ।
సద్రూపశోభితేఽస్మిన్నుద్యానే  రఙ్గభూప యుక్తమిదమ్ ॥ ౭౧॥
కృతప్రతికృతం  భువి ప్రథితమేవ  రఙ్గప్రభో 

యదత్ర మనుజా భవత్సముపకృష్టచిత్తాస్తదా   ।
భవద్రథసుకర్షణాదిహ   కృతజ్ఞతాం  తన్వతే

క్షమం ఖలు యతస్తుతైర్జయతి   నిత్యసఖ్యం తవ ॥ ౭౨॥
అధిగతరథం భవన్తం పశ్యన్తో భువి మనోరథం ప్రాప్య  ।
మోదన్తే రఙ్గపతే  దాతా త్వం ఖలు మనఃపూర్వమ్ ॥ ౭౩॥
ఆలోక్య రథనివిష్టం  నిత్యసుతుష్టం  జగల్లయే  శిష్టమ్  ।
న భజతి కదాపి కష్టం  రఙ్గిణమిష్టం   జనో దృశా స్పష్టమ్  ॥ ౭౪॥
ఆరోహతి స్యన్దనమమ్బుజాక్షే  రోహన్తి చక్షూంషి తమాశ్రితానామ్  ।

తస్మిన్న చక్షుర్విషయే మనాంసి తత్స్థానమేషాం  తు సమాక్రమన్తి  ॥ ౭౫॥
శ్రీరఙ్గనాథ   నవమోత్సవవాసరేషు

యే తీర్థవారిణి  నిమజ్జనమాచరన్తి  ।
తే బాహ్యమాన్తరతమం చ రజో వ్యపోహ్య

జన్మాన్తరేఽపి శుచితాముపయాన్తిహున్త ॥ ౭౬॥
శ్రీరఙ్గరాజ   కిమిదం విపరీతమాస్తే

యస్తీర్థవారిషు  విగాహనమాతనోతి ।
పుంసోఽపి తస్య రజసా విగమోఽపి సత్త్వ

ప్రాదుర్భవశ్చ  శుచిభూతశరీరతా చ ॥ ౭౭॥
పరిణీతామపి పద్మాం వర్షే వర్షే కిం తు పరిణయసి ।
ప్రణయవశా  ఖలు నవా నవా సా విభాతి రఙ్గవిభో  ॥ ౭౮॥
జితేన్ద్రియోఽస్మీతి  బభాణ పూర్వం

రఙ్గక్షమాపాలక యాదవత్వే ।
రుచిర్వివాహే కథమావిరాసీ-
జ్జ్ఞాతం  పతత్రీశ్వరవాహనోఽసి  ॥ ౭౯॥

ప్రాప్తాబ్జోదరరమ్యకాన్తి   భవతో రఙ్గేశ  దృష్ట్యోర్యుగం
కుఞ్చద్వక్త్రసరోజవాసరసికాపాదాబ్జయోః   సంస్ఫురత్ ।

పశ్యద్భిః ప్రణయాపరాధకుపితాం  పద్మాం పదామ్భోజయోః
పాణిభ్యామగృహీస్త్వమిత్యనుకలం లోకైః  సమాలోక్యసే ॥౮౦॥

పరిణయవిధౌ న భవతో రఙ్గపతే  మాతులాహేర్వాహః ।
న హి హీనతా తతః స్యాదహీనవృత్త్యోః సదా యువయోః ॥౮౧॥
డోలాధిరోహస్తవ రఙ్గధుర్య -
ప్రభో  వివాహే భవతీతి చిత్రమ్  ।

పితా పురాణోఽసి భవాన్ రమాపి
ప్రసూర్జనానామితి   విశ్రుతా  యత్ ॥౮౨॥

పరిణయనవిధౌ తే రఙ్గబన్ధో  రమాయాః
కరతలకృతమల్లీసూనగుచ్ఛాత్  పతద్భిః ।

అరుణమణిధరిత్ర్యాం  పుష్పవృన్దైర్విశీర్ణైః 
కృత ఇవ హి హుతాశే లాజహోమప్రకారః  ॥౮౩॥

కస్త్వం రఙ్గపతిః  ప్రదర్శయ  శుభం వేష ను కిం దీయతే
కిం తేఽభీష్టతమం  దదాసి యది తత్ తద్వాఞ్ఛితం కథ్యతే ।

అద్యైవాభిగృహాణ  తే పరిణయే వాఞ్ఛేతి మాం లోభయన్
అన్యోన్యాలపనేన సోఽయమధునా గృహ్ణాతి  తస్యాః కరమ్ ॥౮౪॥

కరగ్రహవిధౌ  శ్రియో  మణిమయావనౌ బిమ్బితం
జిఘృక్షతి కరం తదా భవతి రఙ్గపృథ్వీపతే  ।

కరగ్రహసమర్థతా   బత నృపేత్యనాకర్ణయన్
సఖీగిరమివ ప్రభో  లిఖసి లజ్జయా భూతలే ॥౮౫॥

ఉద్వాహ్య పద్మాం ధరణీఞ్చ తాభ్యాం పద్మాలయాద్రఙ్గపతేఽర్ధవీథ్యా    ।
త్వాం సమ్ప్రయాన్తం సదనం నిరీక్ష్య నోయాన్తియామ్యం సదనం పుమాంసః ॥౮౬॥
రాజ్యౌ న దృశ్యే సకలైరితి  త్వం

ప్రావృత్య  వస్త్రైః  శిబికాం ప్రయాసి  ।
యుక్తం హి రాజ్ఞస్తవ   తత్పరం దు

నాన్యే పుమాంసోఽత్ర తనూభవేభ్యః ॥౮౭॥
పద్మావనిభ్యాం రుచిరద్విపార్శ్వే

శ్రీరఙ్గధాత్రీపతిసార్వభౌమః    ।
చామ్పేయగుచ్ఛావలిమధ్యగాలి-
రీతిం హ్యపూర్వాం ప్రకటీకరోతి  ॥౮౮॥

పార్శ్వద్వయగతమహిలం పరమపుమాంసం పయోజపదమృదులమ్ ।
పరతరచఞ్చత్ఖురలం  పశ్య విలోచనపయోజరుచితరలమ్ ॥౮౯॥
వ్యాలమ్బికుసుమమాలం జగదవనాసక్తసకలశుభలీలమ్ ।
ఉజ్జ్వలవాసవనీలం  హృదయే కురు జన తమేనమయమూలమ్ ॥౯౦॥
జాగరణకిఞ్చిదరుణప్రభాక్షినీలోత్పలప్రభాపూరైః    ।
శ్రితజనతామ్బూలభారం  రఙ్గపతే  త్వం దదాసీవ ॥౯౧॥
పరిణయకాలే రాజ్ఞాం  ముచ్యన్తే నిగలబద్ధజనవృన్దాః   ।
భవతా కిం రఙ్గపతే  బధ్యన్తే ప్రేమపాశతః  సర్వే ॥౯౨॥
రక్షా శ్రుతా  యథా వా భవతో న తథా కిమాశ్రితానాం  చ ।
స్వవశా నిరాశ్రయాశ్చేదితి  కిం రఙ్గిన్  శ్రితాఘమభిహన్సి  ॥౯౩॥

పూర్వంయాదవతాయాముక్తం గోపైరవాద్యఘోషమితి  ।
తత్పరిచయవశతః కిం హ్యవాద్యఘోషం విరాజసే రఙ్గిన  ॥౯౪॥
స్కన్ధస్య  రుచికృదేతద్వాహనమితి లోభయన్మనుజాన్ ।
సంవాహ్య తైశ్చ  రఙ్గిన్  ధత్సే తేషాం భరన్యాసమ్ ॥౯౫॥
తోలుక్కినియానితి హి ప్రసిద్ధిరేతస్య   వాహనస్య భువి ।
రఙ్గపతే  లోచనయోరప్యేతద్రోచతే  నితరామ్ ॥౯౬॥
నిగమశిఖరోక్తమధునా ప్రకటీకుర్వన్  విరాజసే శబ్దః  (శబ్దమ్ ) ।
దశమాముత్సవరాత్రిం  నవమాన్తేనాతనోషి రఙ్గపతే  ॥౯౭॥
పుష్పశిబికాన్తరఙ్గే దుష్పరిహరపాపభఞ్జనోత్తుఙ్గే  ।
తనుకాన్తిజితానఙ్గే ధిను సఙ్గం  చిత్త రఙ్గిణి  శుభాఙ్గే ॥౯౮॥
వహన్త ఏతే జడసాలభఞ్జికాకృతీన్నరాన్  వీక్ష్య చ రాఘవత్వే ।
శిలావధూకృత్కపటత్వధారిణీం సఞ్చిన్త్య రఙ్గిన్  స్వవశేఽద్య సన్తి ॥౯౯॥
శిబికాదణ్డకృతాంసప్రతిమా   రఙ్గిన్  విభీషయన్తీవ ।
వహతో భగవద్దృష్టా  వయమపి శక్నుమోఽత్రేతి  ॥ ౧౦౦॥
కుసుమచతురన్తయానే శోభిని యద్వత్ కుబేరసువిమానే ।
సజలాపయోదాయమానే రమస్వ రఙ్గిణి  మనో రమేశానే ॥ ౧౦౧॥
పుష్యోత్సవో యథామత్యముష్య రఙ్గప్రభోరవర్ణితరామ్    ।
కౌణ్డిన్యవంశముక్తామణినా  శ్రీవిజయరాఘవాఖ్యేన  ॥ ౧౦౨॥
కవిగౌరవేణ నాస్మిన్ రమతాం కవిపరిషదత్యుదారవచాః ।
కస్య కవేరస్య విభోరుపరి నిబద్ధం  స్వదేత న జగత్సు ॥ ౧౦౩॥
రోగనివారణకామైః  సహ్యన్తే హ్యౌషధేషు కటుకత్వమ్ ।
భవదూరీకరణపరైః  సాధారణతాపి చాత్ర సోఢవ్యా ॥ ౧౦౪॥
రుచిరార్థేషు  న గచ్ఛంస్తేషాం దోషైకదృష్టిరిహ   కోఽపి ।
నిమ్బదలరుచిరభావామౌష్ట్రీం  రీతిం సమేతు కా హానిః ॥ ౧౦౫॥
అవశేన గృహ్ణన్నామాప్యజామిలో  ముక్తిమేతి కిల విదితమ్ ।
జ్ఞాత్వా  జనితా కవితా ప్రసవిష్యతి  భక్తిమద్భుతామస్మిన్ ॥ ౧౦౬॥
రఙ్గవిభుస్తుతిమాలాం  స్వీకురుతాం స స్వయం సుకారుణ్యాత్ ।

నిరవధిదయాపయోధిః శ్రీరఙ్గనివాససాదరో   భూమా ॥ ౧౦౭॥
సద్గుణగుమ్భనమధురాం  గ్రాహ్యాం  సర్వైర్విశిష్య  విషయధురామ్ ।
స్తుతిమాలామమ్లానాం  స్వీకురు రఙ్గక్షమావిభో  స్వామిన్ ॥ ౧౦౮॥
॥ ఇతి శ్రీరఙ్గనాథస్తుతిమాలా   సమ్పూర్ణా ॥

